
__ ,,Nah, to kéné Pan tjening. Sasoewoedan gaéné i pidan,
beli njambatang déwék ngelah cetang karo belah ringgit, nanging
ké sing dja beli noetoerang boeat tongos beliné maoetang. Reh
kéto njaman “Pan tjeningé, sahasa pesan ija ngenjetang lakar pamajah oetang beliné, mara matamboen bana batinné selaé ringgit, teka tjetét djoeang beli toer laoet kalahang beli. Déning kéto,
dadi beli djengah pesan kenehé, njadjajang pesan ngawalesang
metoh, apang moelih dja ban kalah-kalahané ento, kéto pangaptin idepé. Napi, pamoepoetné, boein tigang atak Jéjar beli kalah, To kranané beli érang pesan di kenehé, jén tondén kasidan
ban beli, neboe-neboe oetang: beliné, méh tondén beli djoeari moelih, Makadi Pan tjening boeka djani, eda ndén sangetanga pesan
njekelang di keneh, wirth beli sing gigis njet beliné, ngesahasajang pesan ngitoengin pipis Pan tjeningé, nanging saking patelahan pesan. Jan padé Pan tjening toeara ngoegoe raos beliné,
kené pisan abet, Wiréh beli sing dja ada ngelah barang-barang
pitoewi karang tjarik, ané anggon beli wala, jén Pan tjening njak
nampi. to pianak beliné patoenggoeang beli tekén Pan tjening.”

— ,,Nah, ento sedeng melaha beli. Nanging apang sadja, apang
ada toendén tiang ngempoe pianak beliné i tjening djoemah.”

— ,,Nah, sadja Pan tjening, beli njen ngateh ija kema.”

Asapoenika poepoet baosé sang kalih, raris sami késah.


KASANGSARAN.
Katjrita I Soedana sampoen reké magenah ring Singapadoe,
ting djoemah Pan Soekreniné. Jan moenggoehing daja pangindradjalané margiang ipoen antoek Pan Soedana patjang ngapoes
pianakipoené, poenika boja ké soekat dangan antoek ipoen, sawiréh ipoen ngapoes pianak. Inggih jan boeat I Soedana irika,
tan sah ipoen nangoen sedih, wengi raina masasambatan ngeling,
anoelamé méménipoen sané sampoen padem. Jan boedi ipoen boedal matinggal saking irika, kapialang pisan-idepnjané, sawiréh
ipoen tan oening ring arah-arah. Poenika doning kapaksa ipoen
nama kawiranganing manah sasoewén-soewénipoen. Kasedihan
manahnjané sajan matambeh-tambeh, doning asapoenika. santockan
solah Mén Soekreniné botjok pisan, tan pisan-pisan madoewé kapiwelasan idep, sok banggras kalih gemesipoené ngapi. Samalih

